
ᓄᓇᕗᒻᒥᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 
 
 

 
ᑐᓴᐅᒪᔭᒃᓴᖅ: X      ᖃᓄᐃᓕᔭᐅᓂᖓ:  
 
ᐱᔾᔪᑕᐅᔪᖅ: ᐱᕐᓕᖕᓂᖕᒧᑦ ᑐᖁᕋᖅᑐᑦ ᑐᒃᑐᑦ ᐳᒃᑭᑦᑐᔮᖅ ᕿᑭᖅᑕᕈᓗᖕᒥᑦ 
 
ᐅᓂᒃᑳᑦ:  
 
ᐳᒃᑭᑦᑐᔮᖅ ᕿᑭᖅᑕᕈᒃ ᐊᖏᓪᓗᓂ, ᒪᓂᕋᐃᓐᓇᐸᓘᓪᓗᓂ ᕿᑭᖅᑕᐅᕗᖅ ᐊᒥᑦᑑᑉ ᑕᕆᐅᖓᓂ, ᐊᒥᓱᓂᑦ 
ᑐᒃᑐᓯᐊᕐᕕᐅᓯᒪᓕᖅᑐᖅ ᕿᑭᖅᑖᓘᑉ ᑐᒃᑐᖏᓐᓂᑦ ᓇᐃᓴᐅᓚᐅᖅᑎᓪᓗᒋᑦ. 2014−ᒥᑦ, ᖃᖓᑕᓪᓗᑎᒃ ᓇᐃᓴᐃᓂᐅᓚᐅᖅᑐᑦ 
ᕿᑭᖅᑖᓘᑉ ᑐᒃᑐᖏᓐᓂᑦ 4.652−ᖏᓐᓃᓪᓗᐊᑕᓚᐅᖅᐳᑦ ᕿᑭᖅᑖᓗᖕᒥᑦ (3,462-6,250 95% CI). ᑖᒃᑯᓇᙵᑦ, 1,603 
(1,158-2,220 95% CI) ᓇᓚᐅᑦᑖᖅᑕᐅᓚᐅᖅᐳᑦ ᐳᒃᑭᑦᑐᔮᖅ ᕿᑭᖅᑕᕈᖕᒥ. ᑭᖑᓪᓕᖅᐹᒥᑦ ᓇᐃᓴᐃᓂᐅᓚᐅᖅᑐᑦ, 
ᐅᐱᙶᓂᑦ ᐊᐃᕆᓕ April 2016−ᒥᑦ ᓇᐃᓴᐃᓂᐅᓚᐅᖅᑐᑦ, ᐊᒥᓲᓚᐅᙱᓚᑦ ᑐᖁᖓᔪᑦ ᑐᒃᑐᐃᑦ, ᖃᐅᔨᓴᖅᑏᓪᓗ 
ᑐᒃᑐᓯᑲᐅᖅᑐᓚᐅᖅᑐᑦ.  
 
ᔪᓚᐃᑦ 2016−ᒥᑦ, ᑲᓇᑕᒥᑦ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑎᖕᒥᐊᓂᑦ ᖃᐅᔨᓴᖅᑐᑦ ᐳᒃᑭᑦᑐᔮᖅ ᕿᑭᖅᑕᕈᓄᐊᓂᑦ 
ᓇᓂᓯᓚᐅᖅᐳᑦ ᐃᒻᒪᖄ 30−ᓂᑦ ᑐᒃᑐᑦ ᑐᖁᖓᔪᓂᑦ ᐊᐅᖕᓇᖅᐸᓯᐊᑕ ᑲᓇᖕᓇᖓᓂᑦ ᕿᑭᖅᑕᐅᑉ. ᑭᙵᖕᒥᐅᒥᑦ 
ᑕᑯᓐᓇᖅᑎᖃᓚᐅᖅᐳᑦ ᐃᖅᑲᓇᐃᔭᖅᑎᖏᑦ. ᑖᒃᑯᐊ ᑲᓇᑕᒥᑦ ᐆᒪᔪᓕᕆᔨᒃᑯᑦ ᑕᑯᓂᕋᓚᐅᖕᒥᔪᑦ ᐆᒪᔪᓂᑦ ᑐᒃᑐᓂᑦ, 
ᐅᓄᙱᓐᓂᕐᓴᓂᑦ 20−ᓂᑦ, ᕿᑭᖅᑕᒦᑎᓪᓗᒋᑦ. ᑖᒃᑯᐊ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑎᑎᕋᓚᐅᖅᐳᑦ 
ᐊᕙᑎᓕᕆᔨᒃᑯᓐᓄᑦ ᐱᔾᔪᑎᖃᖅᖢᑎᒃ ᐊᐅᓚᑦᑎᓂᖕᒧᑦ ᖃᐅᔨᓴᖕᓂᖕᒧᓪᓗ ᑐᒃᓯᕋᖅᖢᑎᒃ ᐳᒃᑭᑦᑐᔮᖅ ᕿᑭᖅᑕᕈᓘᑉ 
ᑐᒃᑐᖏᓐᓂᑦ ᕿᑭᖅᑕᓂ  ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ.  ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑭᐅᓚᐅᖅᐳᑦ ᑎᑎᖅᑲᑎᒍᑦ 
ᓄᓇᕗᒻᒥᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐱᓂᕋᖅᖢᑎᒃ ᑐᒃᓯᕋᐅᑖᓂᑦ ᓇᓗᓇᐃᔭᐃᓪᓗᑎᒃᓗ 
ᖃᓄᐃᓕᐅᕈᓐᓇᓚᐅᖅᑕᖏᑦ ᐊᕙᑎᓕᕆᔨᒃᑯᑦ ᒫᓐᓇᐅᔪᑦ ᒪᓕᖕᓂᖏᓐᓄᓪᓗ ᐱᓕᕆᕝᕕᐅᔫᑉ ᓯᕗᓪᓕᐅᔾᔭᒃᓴᖏᑦ 
ᐊᑐᒐᒃᓴᖏᓐᓂᓪᓗ. 
 
ᒫᓐᓇ ᖃᓄᐃᓕᖓᓕᖕᓂᖓ: 
 
ᒪᕐᕉᒃ ᐊᕙᑎᓕᕆᔨᒃᑯᑦ ᖃᐅᔨᓴᖅᑎᖏᑦ ᖃᖅᑲᔮᑯᑖᖓᓄᐊᖅᓯᒪᓚᐅᖅᐴᒃ, ᓇᓂᓯᕝᕕᐅᓚᐅᖅᑐᓂᑦ ᑐᖁᖓᔪᓂᑦ ᑐᒃᑐᓂᑦ 
ᑲᓇᑕᒥᑦ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᓐᓂᑦ. 47−ᓂᑦ ᑐᖁᖓᔪᖅᓯᐊᓚᐅᖅᐳᑦ 18−ᓗ ᖃᐅᔨᓴᕈᑕᐅᓚᐅᖅᖢᑎᒃ. 
ᖃᐅᔨᓴᖅᑏᑦ ᐊᕝᕗᓚᐅᖅᑐᑦ ᑭᖑᓪᓖᖕᓂᑦ ᓂᐅᖕᓂᒃ, ᐊᒥᐊᓂᑦ, ᐊᐅᖓᓂᑦ, ᑕᖏᖏᓐᓂᑦ, ᐊᓇᖏᓐᓂᑦ, 
ᐊᔾᔨᓕᐅᕆᓪᓗᑎᒡᓗ, ᑎᑎᕋᖅᑕᐅᓪᓗᑎᒡᓗ ᓇᒦᓐᓂᖏᑦ, ᑭᓲᓂᖏᑦ, ᐅᑭᐅᖏᑦ, ᖃᓄᐃᒻᒪᖔᖏᓪᓗ ᑐᖁᖓᔪᑦ ᑐᒃᑐᑦ. 
ᕿᓂᕆᐊᑐᓗᐊᓚᐅᙱᑦᑐᑦ ᐊᒥᓱᓪᓗ ᑐᒃᑐᐃᑦ ᐃᓂᓪᓚᒃᓯᒪᖅᑰᔨᓪᓗᑎ, ᐊᓯᖏᓪᓗ ᐅᕐᕈᑐᐃᓐᓇᖅᓯᒪᖅᑰᔨᓪᓗᑎᒃ 
ᓇᖏᕋᓗᐊᖕᓂᖅᖢᑎᖃᐃ. ᑐᒃᑐᐃᑦ ᓱᕈᖅᐸᓪᓕᐊᔪᒦᓕᓚᐅᖅᑐᑦ ᐃᓗᓕᖏᓐᓂᑦ ᐱᔪᓐᓇᓚᐅᙱᓚᑦ.  
 
ᖃᐅᔨᓴᒐᒃᓴᐃᑦ ᓇᒃᓯᐅᑎᔭᐅᓚᐅᖅᑐᑦ ᑲᓇᑕᒥᑦ ᐆᒪᔪᑦ ᐋᓐᓂᐊᖃᙱᑦᑐᓕᕆᓂᖕᒧᑦ ᑲᑐᔾᔨᖃᑎᒌᒃᑯᓐᓄᑦ 
ᖃᐅᔨᓵᖑᓂᐊᖅᖢᑎᒃ. ᖃᐅᔨᓴᕈᑎᕕᓃᑦ ᐅᖅᓱᑭᑦᑐᑯᓘᓚᐅᖅᑐᑦ, ᓴᓗᒃᖢᑎᒃ ᐱᕐᓕᖕᓂᖕᒧᓪᓗ ᑐᖁᓪᓗᑎᒃ. ᐅᐱᕐᖔᒃᑯᑦ 
ᐱᕐᓯᖕᓂᕕᓂᐊᓄᑦ ᓂᕿᒃᓴᖃᕈᓐᓃᕈᑕᐅᔪᕕᓃᑦ ᑐᖁᕋᕈᑕᐅᓕᖅᖢᑎᒡᓗ. 
 
ᓯᓚᒧᑦ ᑐᖁᔾᔪᑕᐅᓲᑦ ᓲᕐᓗ ᑖᒃᑯᑎᑑᓇᖅ ᐊᑐᖅᑕᐅᓲᖑᕗᑦ ᐊᔾᔨᐅᓇᑎᒡᓗ, ᐱᓗᐊᖅᑐᒥᑦ ᑕᒪᒃᑯᓂᖓ ᕿᑭᖅᑕᖕᒥᐅᑕᓄᑦ 
ᑐᒃᑐᓄᑦ, ᓂᕿᒃᓴᖏᑦ ᓴᐅᔭᐅᓯᒪᓗᐊᖅᖢᑎᒃ ᑎᓯᔪᒧᑦ ᐊᐳᒻᒧᑦ ᓯᑯᒐᓚᒃᓯᒪᓂᖓᓄᓪᓘᓐᓃᑦ ᓄᓇᖓ. 
 
 



ᖃᓄᐃᓕᐅᕈᑕᐅᖁᔭᑦ: ᐊᑐᙱᑦᑐᖅ 
 
 
ᖃᓄᐃᓕᐅᒐᒃᓴᑦ: 

• ᑲᖓᑕᓲᒃᑯᑦ ᓇᐃᓴᐃᓛᖅᑐᑦ ᐳᒃᑭᑦᑐᔮᖅ ᕿᑭᖅᑕᕈᓗᐊᓂᑦ ᐅᐱᕐᖔ 2017−ᒥᑦ ᖃᐅᔨᓴᒃᑲᓐᓂᕋᓱᒡᓗᒋᑦ ᐊᒥᓲᓂᖏᑦ 
ᑐᒃᑐᐃᑦ ᐳᒃᑭᑦᑐᔮᖅ ᕿᑭᖅᑕᕈᓗᐊᓂᑦ, ᐋᖅᑭᒋᐊᖅᑕᐅᓯᒪᓂᖏᓪᓗ ᓯᐊᒻᒪᒃᑎᑕᐅᕙᖕᓂᖏᑦ ᕿᑭᖅᑖᓘᑉ       
ᑐᒃᑐᖏᓐᓂᑦ. 

